
Strateji məqsədlərə çatmaq üçün hərəkətləri düşünülmüş şəkildə 

əlaqələndirilən insanlar qrupunu özündə birləşdirən hər bir təşkilatlar 

idarəetmə obyekti olaraq onu əhatə edən xarici mühitlə qarşılıqlı əlaqədə 

olan açıq sistem kimi daima optimallaşdırılmasını tələb edir.  

Çünki, hər bir təşkilat müəyyən məqsədlərə nail olmaq üçün müvafiq 

idarəetmə sistemini formalaşdırır.  

Təşkilatlar ayri-ayrı iş növlərinin qruplaşdırılması və tabeçilik 

xətlərinin qurulması nəticəsində struktur formalaşdırırlar.  

Məhz buna görə də, hər bir təşkilat məqsəd və vəzifələrinə nail olmaq 

üçün ona təsir edən daxili və xarici mühit amillərinə cavab vermək 

qabiliyyətinə malik olan optimal bir sistem kimi fəaliyyət göstərməlidir.  

Təşkilatı əhatə edən xarici mühit özündə iqtisadi situasiyanı, 

istehlakçıları, həmkarlar ittifaqlarını, qanunvericilik aktlarını, rəqib 

təşkilatları, sosial baxışları, innovsiyaları, həmçinin digər amilləri ehtiva 

edir.  

Bir-birilə qarşılıqlı əlaqədə olan bu faktorlar təşkilatın daxilində gedən 

bütün hadisə və proseslərə təsir göstərir. Tutaq ki, innovativ istehsal 

texnologiyasının tətbiqi təşkilatın rəqabət mübarizəsindəki üstünlüyünü 

təmin etsə də, bu yeni texnologiyanı hərəkətə gətirmək üçün təşkilata yeni 

mütəxəssislər cəlb olunmalıdır.  

Cəlb edilən işçilər isə müəyyən vərdişlərə, həmçinin yeni baxışlara 

malik olmalıdırlar.  

Əgər bazarda həmin mütəxəssislər arasında rəqabət mövcuddursa, 

onda belə mütəxəssisləri cəlb etmək üçün təşkilat əmək haqqını artırmağa 

cəhd edə bilər.  

Muzdla mütəxəssisləri işə cəlb edərkən təşkilatın əmək 

münasibətlərinin tənzimləməsi və əməyin mühafizəsi sahəsində dövlət 

qanunvericiliyini gözləməsi tələb olunur.  

Təşkilatın daxili mühit amillərinin təhlili özündə elə bir prosesi 

birləşdirir ki, onun köməkliyi ilə strateji plan tərtibçisi təşkilatı gözləyən 

şans və riskləri müəyyən etmək üçün təşkilatın daxili mühit amillərinə 

nəzarət edə bilir.  

Sürətlə dəyişən xarici mühit şəraitində keçmiş fəaliyyət nəticəsində 

əldə edilmiş «naliyyətlər» gələcəkdə «təhlükə mənbəyinə» çevrilə bilər. 

Daxili mühitin təhlili təşkilatın daxili güclü və zəif cəhətlərinin idarəçilik 

uzlaşdırması yolu ilə aparılır. 

Təşkilatın sistem kimi optimallaşdırılmasının əsas komponenti 

rolunda onun məqsədləri çıxış edir.  

Bu planlaşdırma prosesinin mühüm pillərini müəyyənləşdirmək və 

qərarlar vermək üçün vacidir.  

İlk və əsas plan qərarı təşkilat üçün hədəflərin 

müəyyənləşdirilməsidir. Bu özündə qəbul edilmiş qərarın icrası və ona 

nəzarəti təmin edən konkret tədbirləri və təşkilatın strategiyasını ehtiva 

edir.  

Təşkilat yaratmaq ideyası insanların tək başına bütün tələbatlarını və 

arzularını ödəmək iqtidarının olmaması faktının dərk edilməsi əsasında 

biruzə verir.  

Təşkilatın özünün yaradılmasını insanlarda ümumi məqsədlərin 

olması və onların buna nail olmaq istəkləri ilə əlaqələndirirlər.  

Bu isə təşkilatın idarə edilməsini məqsədə istiqamətlənmiş fəaliyyətə 

çevirir.  

Əgər təşkilatda məqsədlər yoxdursa və ona sistem kimi yanaşılmırsa 

onun yaradılmasına lüzüm qalmır.  

Təşkilatın məqsədi fəaliyyət nəticələrinin ideal təsviri kimi, 

fəaliyyətin özü isə məqsədə çatmaq prosesi kimi xarakterizə olunur. 

Məqsəddən nəticəyə keçilməsi bilavasitə baş vermir.  

İnsanlar tərəfindən formalaşdırılan məqsədlər konkret nəticələrə 

gətirib çıxarır.  

Bu nəticələrə nail olunması prosesi isə müəyyən maddi vasitələrin 

köməyi ilə mümkün olur.  

Məqsədlərin ən vacib xarakterik xüsusiyyətlərdən biri onların icra 

edilə bilən və real olmasıdır. Belə ki, çətin və kifayət qədər fantastik olan 

məqsədlər icraçıları ruhdan salır, məqsədə nail olmaq üçün onların işləmək 

həvəslərini azaldır.  

Sistem kimi təşkilatın struktununu optimallaşdırılması konsepsiya-

sının mahiyyətinə baxarkən biz aydınlaşdırdıq ki, planlaşdırma menecerə 

təşkilatın məqsədinə nail olunması üçün zəruri olan işlərin detallaşdırılmış 

təsvirini verirsə də, növbəti vəzifə işin plana müvafiq təşkilidir ki, bu da öz 

növbəsində üç mərhələdə həyata kecirilə bilər:  

1. İşin bölüşdürülməsi. Menecer bu mərhələdə yerinə yetiriləcək işi o 

qədər də çox olmayan tərkib hissələrinə bölürlər.  

Bunların hər birinin öz icraçısı olur və bir nəfər tərəfindən yerinə 



Секція 2. Менеджмент організацій та адміністрування 167 
 

yetirilir.  

İşin həcmini müəyyən edərkən işçinin ixtisasını və təcrübəsini nəzərə 

alaraq əldə etmk lazımdır ki, onlardan hər hansı biri olduqca çox, digəri isə 

olduqca az işi yerinə yetirməsinlər. 

2. Məntiqi blokda vəzifələrin qruplaşdırılması.  

Əksər təşkilatlarda bir yerdə işləyən iki və daha çox işçidən təşkil olan 

qruplar fəaliyyət göstərir.  

Çünki işçilər bir şöbədə və bölmədə fəaliyyət göstərdikdə, yəni 

qruplar şəklində hərəkət etdikdə, iş xeyli maraqlı və səmərəli olur.  

Ona görə də işgüzar təşkilatlarda eyni işlərin yerinə yetirən şəxslər bir 

yerdə cəmləşirlər.  

Bir sıra təşkilatlarda belə qruplaşdırma yerinə yetirilən funksiyalar 

üzrə həyata keçirilir, başqalarında isə buraxılan məhsul və ya coğrafi 

əlamətlər üzrə formalaşdırılır. 

3. İşin koordinasiyası. Bu pillədə ayrı-ayrı şöbələrin hərəkətləri 

koordinasiya edilməlidir.  

Koordinasiya anlaşılmazlıqların qarşısını almağa, onları tənzimləməyə 

və bununla da təşkilatın quruluşunu möhkəmləndirməyə və 

optimallaşdırmağa imkan verir.  

Yaxşı fəaliyyət göstərən və yaxşı tənzim edilmiş koordinasiya 

mexanizmi idarəetmənin motivasiya və nəzarət funksiyaları daha 

müvəffəqiyyətlə həyata keçirilməsinə kömək göstərir. Beləliklə, təşkilatın 

strukturunu optimallaşdırmağa imkan verən şaquli və üfüqi koordinasiyanı 

bir-birindən fərqləndirmək lazımdır. 

Təşkilatda aparılan ümumiləşdirmələr və onların sistem kimi 

optimallaşdırılması hər şeydən əvvəl, onların uğur qazanmasını nəzərdə 

tutur.  

Təşkilatın özünün daxilində, təşkilatlar arasında, onun xarici 

mühitində nə baş verdiyini, hətta menecerlərin hansı işlərlə məşğul 

olduqlarını təsəvvür etmək çətindir.  

Hamıya xas olan ümumi xüsusiyyətlərin müəyyən edilməsi təşkilatın 

idarə edilməsinin son dərəcədə mürəkkəb vəzifələrini azaltmağa kömək 

edərək onları insan ağlının qəbul edə biləcəyi həddə qədər sadələşdirir.  

Ümumiləşdirmə, bütövlükdə, rəhbərin yerinə yetirdiyi işləri icra 

etməyə və bu işin komponentlərinin qarşılıqlı təsirini izləməyə şərait 

yaradır.  

Təşkilat rəhbərləri idarətmə prosesi vasitəsilə daxili dəyişənlərin 

məcmusunu yaradır və reallaşdırır.  

İdarəetmə xarici mühit amillərini nəzərə almağa və təşkilatın uğur 

qazanmasına kömək edən vasitədir.  

Planlaşdırma prosesində rəhbərlik tələbatın qiymətləndirilməsinə və 

xarici mühitin təsirinin qarşısını alan amillərin qiymətləndirilməsinə 

əsaslanaraq təşkilatın məqsədinə daha yaxşı nail olunmasını müəyyən edir.  

Təşkiletmə prosesi, həmçinin, dəyişənlərdən biri olan təşkilatın 

ölçüsündən, onun məqsədindən, texnologiyasından və heyətinin sayından 

aslı olaraq yerinə yetirilən işləri nizamlayır və müvafiq bölmələr yaradır. 

Motivasiyanın köməyi ilə rəhbərlər təşkilatın məqsədinə nail olmaq üçün 

insanları daha məhsuldar işləməyə sövq edirlər.  

Nəzarət isə rəhbərlərə nəzərdə tutulan planların yerinə yetirilməsi üzrə 

işlərin, həmçinin xarici aləmin tələbatlarının nə dərəcədə uğurla 

ödənildiyini görmək imkanı verir. 

Təşkilatın fəaliyyətinə təsir edən daxili və xarici mühit amillərinin 

dinamik qarşılıqlı təsirlərinin mühüm nəticələrindən biri ondan ibarətdir 

ki, rəhbər heç vaxt nəzərdə tuta bilməz ki, hər hansı bir konkret metod və 

ya üsul «doğrudur».  

Müasir dünyada elmi-texniki tərəqqinin yüksək tempi şəraitində 

təşkilatların baş verən dəyişikliklərə tez adaptasiya olunması hər cür tərifə 

və yüksək qiymətləndirilməyə layiqdir.  

Uğur qazanmaq üçün rəhbər bütün situasiyanı vahid tam kimi görməyi 

bacarmalıdır.  

Mürəkkəb və dinamik dünyada müvəffəqiyyətə istiqamətlənmiş 

idarəetmə həmişə müəyyən xüsusiyyətləri və insanları ilə təşkilatın 

qarşısına qoyduğu məqsədlərə daha uyğun gələn metodlar seçilməsini 

tələb edir. 

 
Ədəbiyyat. 

1. Quliyev T. Menecmentin (idarəetmənin) əsasları. Bakı. 2006. 

2. Quliyeva Ş.T. Menecmentin əsasları. Bakı, 2017. 

3. Həsənov H.S. Korporativ idarəetmənin təməl daşları. Bakı, 2012. 
4. Şahbazov K.A., Məmmədv M.H., Həsənov H.S. İdarəetmə qərarları. Bakı, 

2014. 

 

 

 

 

 

 

 

 


